
DAVLAT BUDJETIDAN AHOLINI 
UY-JOY BILAN TA’MINLASHNING 
O‘ZIGA XOS XUSUSIYATLARI
Xannarov Komiljon Karimovich
O‘zbekiston Respublikasi Vazirlar Mahkamasi xodimi

Annotatsiya: maqolada davlat budjetidan aholini uy-joy bilan ta’minlash xarajatlarini moliyalashtirishning nazariy jihat-
lari tadqiq etilgan. Unda mahalliy va xorijiy olimlarning ilmiy tadqiqotlari bo‘yicha mustaqil mualliflik yondashuvlari ishab 
chiqilgan. Tadqiqotlar asosida mamlakatimizda aholini uy-joy bilan ta’minlashning nazariy jihatlari yuzasidan ilmiy taklif 
va tavsiyalar ishlab chiqilgan.

Kalit so‘zlar: davlat budjeti, uy-joy, ipoteka kredit, ijtimoiy himoya, ijtimoiy siyosat, kambag‘allik.
Abstract: the article examines the theoretical aspects of financing the costs of providing housing to the population from the 
state budget. Independent authorship approaches to scientific research of local and foreign scientists are developed in 
it. On the basis of research, scientific suggestions and recommendations have been developed regarding the theoretical 
aspects of providing housing to the population in our country.

Key words: state budget, housing, mortgage credit, social protection, social policy, poverty.
Аннотация: в статье рассматриваются теоретические аспекты финансирования расходов на обеспечение насе-
ления жильем из государственного бюджета. В нем развиты независимые авторские подходы к научным иссле-
дованиям отечественных и зарубежных ученых. На основе исследований разработаны научные предложения и 
рекомендaции по теоретическим аспектам обеспечения населения жильем в нашей стране.

Ключевые слова: государственный бюджет, жилье, ипотечный кредит, социальная защита, социальная политика, 
бедность.

K I R I S H
Davlat o‘zining ijtimoiy funksiyalarini bajarishda doimiy ravishda davlat budjeti mablag‘laridan faol foyda-

lanadi. Bu esa, davlat budjetiga bo‘lgan zaruratni saqlanib qolishiga xizmat qiladi. Davlat o‘zining ijtimoiy siyo-
satini amlaga oshirishda aholining kam daromadli qatlamini moliyaviy jihatdan himoya qilishga e’tibor qaratadi. 
Natijada, aholining kam daromadli qatlamida mavjud bo‘lgan turli ehtiyojlarni ta’minlashda ijtimoiy siyosatning 
elementlari vujduga kela boshlaydi. 

Davlat budjetidan ijtimoiy siyosatni moliyalashtirish yo‘nalishlari haqida fikr yuritilganda quyidagi jihatlarga 
e’tibor berilishi ko‘plab adabiyotlardan ma’lum hisoblanadi:

Biirnchidan, aholining ishsiz qatlamini vaqtinchalik moliyaviy qo‘llab-quvvatlash;
Ikkinchidan, aholining tibbiy xizmatlarga bo‘lgan qatlamini tibbiy sug‘urta bilan ta’minlash va uni moli-

yalashtirish;
Uchinchidan, boquvchisini yo‘qotgan oilalar uchun ijtimoiy nafaqalar tayinlash va uni moliyalashtirish 

yo‘nalishlari;
To‘rtinchidan, onalik va bolalikni himoyalashga qaratilgan tadbirlarni moliyalashtirishni nazarda tutish;
Beshinchidan, aholining kam ta’minlangan qatlamini kambag‘allikdan himoya qilish va ularni uy-joy bilan 

ta’minlashga qaratilgan tadbirlarni budjetdan moliyalashtirishni ko‘zda tutish.
Fikrimizcha, davlat budjetidan ijtimoiy siyosatni moliyalashtirishda aholini uy-joy bilan ta’minlash masalalari 

muhim ahamiyat kasb etadi. Bu esa, aholining turli ijtimoiy-iqtisodiy risklardan himoyalashga nisbatan himoya 
yostiqchalari shakllanishiga imkoniyat tug‘iladi, deb o‘ylaymiz. Shu boisdan, aholini uy-joy bilan ta’minlashda 
davlat moliyaviy siyosatning turli elementlaridan foydalangan holda ijtimoiy siyosatni qo‘lab-quvvatlash yo‘na-
lishlarini amalga oshiradi.

O‘zbekistonda aholini uy-joy bilan ta’minlash masalasi uzoq yillar davomida kam e’tibor berilgan sohalardan 
biri bo‘lib keldi. Natijada, mustaqillikning dastlabki, 25 yilida uy-joy bilan bog‘liq ustuvor masalalar davlatning 
infratuzilmaviy siyosatida o‘z aksini topmadi. 2017-yilga kelib esa, O‘zbekiston Respublikasi Prezidentining 
2017-yil 7-fevraldagi “O‘zbekiston Respublikasini yanada rivojlantirish bo‘yicha harakatlar strategiyasi to‘g‘risi-
da1”gi PF-4947-sonli Farmonining qabul qilinishi bilan mazkur masala davlatning ijtimoiy siyosatida ustuvor 
vazifalardan biriga aylandi, desak mubolag‘a bo‘lmaydi. 

1 https://lex.uz/docs/-3107036



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

291https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, avgust.  № 8-son.

Mazkur hujjatning qabul qilinishi bilan mamlakatni rivojlantirishning beshta ustuvor yo‘nalishlari belgilab 
berildi. Jumladan, 4-ustuvor yo‘nalish sifatida “ijtimoiy sohani rivojlantirish” masalasiga alohida e’tibor qaratildi. 
Ushbu ustuvorlik doirasida arzon uy-joylar barpo etish ijtimoiy siyosatning asosiy elementlaridan biriga aylandi, 
desak to‘g‘ri bo‘ladi. 

Mazkur hujjatning qabul qiliniish bilan “aholi, eng avvalo, yosh oilalar, eskirgan uylarda yashab kelayotgan 
fuqarolar va uy-joy sharoitini yaxshilashga muhtoj boshqa fuqarolarning yashash sharoitini imtiyozli shart-
larda ipoteka kreditlari ajratish hamda shahar va qishloq joylarda arzon uylar qurish orqali yanada yaxshilash”  
nazarda tutildi. 

Umuman olganda, uy-joy bilan ta’minlash ustuvorliklari nafaqat aholining kam ta’minlangan qatlami uchun 
balki, boshqa toifadagi aholi uchun ham uy-joy fondini kengaytirish va uni yanada rivojlantirish aynan mazkur 
hujjatning xususiyatlarini aks ettirib beradi. Jumladan, davlat xizmatchilar, keksa va yosh avlodning uy-joyga 
bo‘lgan ehtiyojlarini qondirishga qaratilgan vazifalarning belgilanishi shular qatoriga kirishini ta’kidlash lozim.

M A V Z U G A  O I D  A D A B I Y O T L A R  T A H L I L I
Aholini uy-joy bilan ta’minlashda davlat budjeti mablag‘laridan foydalanish ko‘plab olim va tadqiqotchilarning 

ilmiy xulosalarida o‘z aksini topgan. Jumladan, A.Yadgarov va I.Musakov tomonidan aholini arzon uy-jyolar ilan 
ta’minlash masalalariga e’tibor qaratib, o‘zlarining ilmiy xulosalarini shakllantirib berishadi [1]. Jumladan, ular 
quyidagicha fikrlarni asoslashga harakat qilishadi:

birinchidan, respublikamizning hududlaridagi aholini arzon uy-joy bilan ta’minlash borasida viloyat va 
tumanlarda amalga oshirilayotgan ishlarning monitoringini takomillashtirish;

ikkinchidan, aholini arzon uy-joy bilan ta’minlash borasida hokimiyatlar huzurida tashkil etilgan komissi-
yalarning doimiy ishlashini ta’minlash hamda talab qilinadigan hujjatlarning sonini qisqartirish;

uchinchidan, aholini arzon uy-joy bilan ta’minlash borasida xorijiy tajribalarni o‘rganish hamda kredit mud-
datini uzaytirish masalasiga ahamiyat qaratish;

to‘rtinchidan, aholini arzon uy-joy bilan ta’minlash borasida hududiy hokimiyatlarda alohida bo‘lim tashkil 
etish va aholining uy-joyga bo‘lgan talablari bazasini shakllantirish.

Prof. J.Karimqulov va B.Nurmuxamedov tomonidan amalga oshirilgan tadqiqotda aholini uy-joy bilan ta’min-
lashda vujudga kelayotgan muammoli vaziyatlarning tahlili yuzasidan ilmiy xulosalar shakllantirib beriladi[2]. 
Ular tomonidan davlat budjeti mablag‘lari hisobidan arzon uy-joylarni moliyalashtirishga qaratilgan moliya siyo-
sati tahlil etiladi. Jumladan, budjet mablag‘lari hisobidan xabarnomalar taqdim etilishi asosida uy-joylar uchun 
to‘lovlarni amalga oshirishda uy sotib olmoqchi bo‘lgan fuqaroning to‘lov qobiliyatiga mos kelmasligi yoki arzon 
uylarni topishdagi murakkabliklarni keltirib o‘tadi. Shuningdek, ipoteka bozorini rivojlantirishda holini uy-joy 
bilan ta’minlash tizimini quyidagilarga bo‘lgan holda amalga oshirishni taklif etadi:

• ijtimoiy ijara tizimi.
• budjet subsidiiyasi asosida kreditlash.
• tijorat asosida kreditlash.
• norasmiy daromadga ega bo‘lgan fuqarolarga kreditlash tizimini joriy etishni nazarda tutishadi.
Dots. U.Djumaniyazov uy-joy qurilishi sohasida korporativ boshqaruv elementlarini joriy etish va unda dav-

lat-xususiy sheriklik amaliyotining rivojlanishiga e’tibor qaratadi [3]. Uning fikricha, namunaviy loyihalar asosida 
qurilayotgan uy-joylarga sarflanayotgan investitsiyalar miqdorining bir foizga oshishi qurib foydalanishga top-
shirilayotgan uy-joylar sonining 0.35 foizga oshishini ta’minlamoqda, degan fikr qayd etib o‘tiladi. Shuningdek, 
mamlakatimiz aholisini arzon va sifatli, zamonaviy infratuzilmaga ega uy-joylar bilan ta’minlash muammosi 
asosiy kun tartibidagi keskin ijtimoiy masalalardan biri hisoblanadi  hamda jahon tajribasiga ko‘ra, mazkur 
muammoni yechishda davlatning iqtisodiyotga aralashuvi o‘ta muhim ahamiyat kasb etishini ta’kidlab o‘tadi.

Y.Qiyomov o‘zining tadqiqotida uy-joy fondini boshqarishga nisbatan yondashuvlar ishlab chiqiladi [4]. 
Uning fikricha, O‘zbekiston Respublikasi (sobiq) moliya vazirligi bilan kelishilgan tarzda uy-joy fonidagi kom-
munal xizmat ko‘rsatish tizimi xizmatlari kalkulatsyasini takomillashtirish muhim ekanligi qayd etib o‘taladi. 
Shuningdek, mazkur boshqaruv jarayonlariga raqamli texnologiyaarni joriy etishga qaratilgan tadbirlarni yanada 
jadallashtirish maqsadga muvofiq ekanligi ta’kidlab o‘tiladi.

N.Asadullina va boshqalar tomonidan mamlakatimizda uy-joy qurilish tendensiyalarining rivojlanish holat-
larini tahlil etib o‘tadi [5]. Ularning fikricha, uy-joyga bo‘lgan ehtiyoji yuqori bo‘lgan aholi qatlamining asosiy qismi 
daromadlarining sezilarli ulushini ijara to‘lovlariga yo‘naltirilayotganligini ta’kidlab o‘tadi. Bu esa, qo‘shimcha 
tarzda ehtiyojlarni ta’minlashga bo‘lgan moliviy murakkabliklarni keltirib chiqarishini ko‘rsatib o‘tishadi. Natijada, 
oilaning qashoqlashuvi oshishi, tibbiy xizmatlardan foydalana olish imkoniyati kamayishi kabi tendensiyalarni 
keltirib chiqarishini qayd etib o‘tishadi. 

Fikrimizcha, yuqoridagi tadqiqotlarning ilmiy xulosalarida aholining kam daromadli qatlamini uy-joy bilan 
ta’minlash borasidagi turli nuqtayi nazarlar ifodalab berilmoqda. Ularni o‘rganish natijasida quyidagi ilmiy xulo-
salarni keltirib o‘tish mumkin:

Birinchidan, aholining kam daromadli qatlamini uy-joy bilan ta’minlashda budjet mablag‘laridan foydalanish 
samaradorligini oshirishda manzillilik tamoyilini aniq belgilab olish;

Ikkinchidan, budjet mablag‘laridan aholining kam daromadli qatlami uy-joy sotib olishlarida mahalliy hoki-
miyat organlarining vakolatlarini mustahkamlash va mustaqilligini oshirish;

Uchinchidan, ipoteka kreditlari asosida uy-joy sotib olishni moliyalashtiirishning ijtimoiy ahamiyatini oshirish 
va unda tijorat xususiyatining bo‘lmasligini oldini olish;

To‘rtinchidan, uy-joy fondini boshqarishda korporativ boshqaruv elementlaridan faol foydalanishni nazarda 
tutish bu boradagi ishlarning samarali tashkil etilishiga xizmat qiladi, deb o‘ylaymiz.

O.Xaitov va boshqalar tomonidan amalga oshirilgan tadqiqotda uy-joy fondining barqarorligi aholi hayot 
farovonligini ta’minlashdagi muhim omillardan biri ekanligi ta’kidlab o‘tiladi [6]. Ularning fikricha, uy-joy fon-
dining muammolari quyidagi jihatlar bilan ajratib ko‘rsatiladi: miqoriy jihat (uy-joy yetishmasligi), tarkibiy jihat 
(oila hajmi va uy-joy fondining nomuvofiqligi), sifat jihati (zamonaviy talablarga mos kelmasligi) va eksplutatsion 
jihat (uy-joy fondini boshqarish bilan bog‘liq muammolarning saqlanib qolishi) kabilarni keltirib o‘tadi. 

Shuningdek, dots. I.Toymuxamedov va boshqalar o‘zlarining tadqiqotlarida yoshlarga ipoteka kreditlarini 
ajratishga nisbatan yondashuvlarini keltirib o‘tishadi [7]. Davlat tomonidan uy-joy bilan ta’minlashni qo‘llab-quv-
vatlash quyidagi holatlar bilan aks ettirilishi lozimligi qayd etib o‘tiladi: ipoteka kreditlash tizimiga mahalliy 
maqom berish, tarkibiy tuzilma xarajatlarini yoki imtiyozlarini kamaytirish orqali ishtirokchilar moliyaviy yuk-
lari miqdorini kamaytirishga erishish, davlat budjetidan subsidiyalar berish orqali raqobat muhitini rivojlanti-
rish, mahalliy hokimiyat organlarining garov kafolatlari asosida maxsus kreditlash mexanizmlarini joriy etishni 
nazarda tutish kabilarni keltirib o‘tadi.

Bizningcha, aholining kam daromadli qatlamini uy-joy bilan budjet mablag‘lari hisobidan ta’minlashda 
makroiqtisodiy muovzanatni inobatga olish zarurati ayrim tadqiqotlarda o‘zaksini topmoqda. Jumladan, uy-joy 
bozoridagi yalpi talab va yalpi taklif siyosatini barqarorligini ta’minlash, har bir oilaga mos keladigan yashash 
maydonining muvofiqligi, unga ko‘rsatiladigan xizmatlarning sifati jihatidan ta’minlash. Shuningdek, budjet 
mablag‘lari hisobidan subsidiyalar berish orqali raqobat muhitini rivojlantirishni ham e’tiborga olish maqsadga 
muvofiq hisoblanadi. 

B.Usmonov o‘zining tadqiqotida aholi turmush farovonligini ta’minlashda uy-joy bilan ta’minlanganlik dara-
jasiga e’tibor qaratib o‘tadi[8]. Uning fikricha, ijtimoiy himoyani amalga oshirishda kam daromadli oilalarning 
uy-joy bilan ta’minlanganlik darajasi muhim ahamiyatga ega ekanligini ta’kidlab o‘tadi. Oilalarga ijtimoiy himoya 
mablag‘larini yo‘naltirishda ularning farzandlar soni bilan birga, ijara uyda yashashini ham inobatga olish zarur-
ligini ta’kidlab o‘tadi. Shuningdek, bir kishi to‘g‘ri keluvchi yashash maydoni nuqtayi nazaridan ijtimoiy himoya 
elementlarini yanada takomillashtirishga e’tibor berishni taklif etadi. 

N.Primova davlat budjeti mablag‘laridan foydalanishda natijaga yo‘naltirilgan budjetlashtirish amaliyotidan 
foydalanishni tahlil etadi [9]. Uning fikricha, kam ta’minlangan oilalarga davlat budjetidan ijaraga beriladigan 
uylar to‘lovlarini to‘lash, sotib olishda subsidiyalash amaliyotini rivojlantirish kabi jihatlarni ta’kidlab o‘tadi. 

Bizning fikrimizcha, kam ta’minlangan oilalarni uy-joy bilan ta’minlashda budjet mablag‘larining roli borasi-
dagi ilmiy xulosalar o‘zbek tilida nashr etilgan tadqiqotlarda o‘z aksini topmoqda. Ushbu tadqiqotlarda kam 
daromadli oilalarga nafaqat uy-joy uchun subsidiyalar berish, balki ijara to‘lovlariniham to‘lashga nisbatan yon-
dashuvlarni ko‘rish mumkin. Shuningdek, oila a’zolarining sonidan kelib chiqib, uy-joyning umumiy maydonini 
ham bir kishi uchun minimal talablarga javob berishini inobatga olish zarurati ta’kidlab o‘tiladi. Shu boisdan, 
kam ta’minlangan oilalar uchun uy-joy bilan ta’minlanishida davlat budjeti mablag‘larini yashash maydonining 
bir kvadrat metriga nisbatan tasniflash aholi farovonligini ta’minlashda muhim elementlaridan biriga aylanadi, 
deb o‘ylaymiz. 

T A D Q I Q O T  M E T O D O L O G I YA S I
Kuzatuvlarimiz asosida respublikamiz aholining kam daromadli qatlamini uy-joy bilan budjet mablag‘lari 

hisobidan ta’minlashda makroiqtisodiy muovzanatni inobatga olish zarurati bo‘yicha ilmiy xulosa va takliflar 
ishlab chiqilgan. Maqolani shakllantirish jarayonida kuzatish va tanlab olish, ilmiy-nazariy, empirik kuzatuv usul-
lardan foydalanilgan.  

T A H L I L  V A  N A T I J A L A R
Mamlakatimizda aholini bozor hamda ijtimoiy himoya tamoyillari asosida ipoteka kreditlashi asosida 

uy-joy bilan ta’minlash amaliyoti keng rivojlana boshladi, desak mubolag‘a bo‘lmaydi. Jumladan, O‘zbekiston  
Respublikasi Prezidentning 2019-yil 28-noyabrdagi “Ipoteka krediti mexanizmlarini takomillashtirishga oid 
qo‘shimcha chora-tadbirlar to‘g‘risida2”gi PF-5886-son Farmonining qabul qilinishi bilan yangi yondashuvlar 
joriy etila boshlandi. 

2 https://lex.uz/en/docs/-4637331?ONDATE=07.07.2023

Mazkur hujjatga ko‘ra, aholini uy-joy bilan ta’minlashda aralash shaklda moliyalashtirish mexanizmlari 
nazarda tutilgan. Unga ko‘ra:

Birinchidan, aholining barcha qatlamlariga tijorat banklari o‘z mablag‘lari hisobidan ipoteka kreditlarini moli-
yalashtirishi nazarda tutilgan.

Ikkinchidan, aholining uy-joyga bo‘lgan ehtiyojlarini qondirishda davlat budjeti mablag‘laridan qayta moli-
yalashtirish stavkasidan ko‘p bo‘lmagan miqdorda ipoteka kreditlarini moliyalashtirish.

Uchinchidan, aholining ayrim qatlamlari uchun budjet mablag‘lari hisobidan subsidiyalar ajratish nazarda 
tutilgan. Bunda ko‘p qavatli uylardan uy-joy sotib olishda dastlabki to‘lovlarni yoki foiz to‘lovlarining ma’lum qis-
mini budjetdan subsdiyalash orqali moliyalashtirish amaliyoti joriy etilgan. 

Bizningcha, davlat budjeti mablag‘lari hisobidan uy-joy sotib olishni ipoteka kreditlari asosida moliyalashti-
rish amaliyoti tatbiq etilishi bilan yalpi talab va yalpi taklif muvozanatining taminlashiga ham e’tibor qaratilmoqda. 
Ko‘p yillar mobaynida to‘plaiib qolgan yalpi talabning ta’minlanishi muhim hisoblanadi. Buning natijasida, oila 
a’zolarining bir a’zoasiga to‘g‘ri keladigan yashash maydoni mezonining minimal talabi bajarilmasligi tenden-
siyasi kengayib borganligini qayd etish lozim. Shu boisdan, davlat tomonidan ipoteka krediti bozorini rag‘bat-
lantirish va aholining ijtmioiy himoyaga muhtoj bo‘lgan qatlamini moliyaviy qo‘llab-quvvatlash kabilar joriy etila 
boshlanishi ayni e’tiborga molik hisoblanadi.

 Umuman olganda, uy-joy bozorida narxlarning ko‘tarilishiga dastlb yalpi talab va taklif nisbatidagi ele-
mentlarning nobarqarorligi oqrali ifodalash muhim hisoblanadi. Shu o‘rinda, uy-joy bozoridagi tendensiyalarning 
aholi daromadlari bilan o‘zaro uyg‘unligi yuzasidan ayrim tahlil va xulosalarni keltirib o‘tmoqchimiz. 

Ma’lumki, global iqtisodiyotning ko‘zga ko‘ringan davlatlarida demografik holatning nomuvofiqligi rivojlan-
moqda. Bu esa, mazkur davlatlarda mehnat resurslarini jalb etishning keskin ortayotganligini o‘zida aks ettir-
moqda. Rivojlangan davlatlarga aholi ko‘chishning ortishi uy-joyga nisbatan talabning ham ortishiga xizmat 
qilmoqda. Xalqaro moliya (Fitch Rating) baholash tashkilotining xulosalariga binoan, 2024–2025-yillar davo-
mida Xitoy Xalq Resublikasidan tashqari AQSH, Kanada va Yevropa davlatlaridan Buyuk Britaniya, Ispaniya, 
Daniya kabi mamlakatlarda uy-joy qiymatining va ipoteka krediti hajmining oshishi prognoz qilinmoqda. O‘tgan 
asrning 80-yillaridan toki 2015-yilga qadar Xitoyda “bir oila bir farzand” prinsipi asosida hayot tarzining tashkil 
etilishi demografik sakrashning oldini olishga xizmat qildi, desak xato bo‘mlaydi. 

Fikrimizcha, demografik jihatdan o‘sish tendeniyalarining kengayib borishi uy-joyga egalik qilishga nis-
batan yalpi talabning hajmini oshishiga olib keladi ekan. Jumladan, demografik jihatdan tebranishning keskin-
lashib borishi uy-joy bozoridagi tendensiyalarga to‘g‘ridan to‘g‘ri ta’sir etar ekan. Mazkur tendensiya esa bir oila 
a’zosiga to‘g‘ri keladigan yashash maydonining minimal hajmi nuqtayi nazaridan barqaror bo‘lishiga zaruratni 
keltirib chiqaradi.

Bir kishi uchun yashash maydonining minimal hajmi O‘zbekiston Respublikasining Uy-joy kodeksining 
42-moddasi3da keltirilgan bo‘lib, unga ko‘ra “Uy-joy maydonining ijtimoiy normasi” 16 m2 tarzida qayd etilgan. 
Shuningdek, aholining ayrim qatlami bo‘lgan imkoniyati cheklanganlar uchun mazkur ko‘rsatkich 23 m2 etib bel-
gilangan. E’tibroli jihati, mazkur mezon Yevropaning ko‘plab davlatlarida 10 m2 dan 18 m2gacha hajmda qayd 
etilgan. Shu boisdan, mamlakatimizda yosh avlodning o‘sib kelayotganligi va ularning aholi tarkibilagi ulushi 
oshib borayotganligi respublkada uy-joy fondinii oshirishga bo‘lgan talabning muhimligini ko‘rsatib beradi. 

Masaqayd etish lozim, O‘zbekiston Respublikasi Prezidenti huzuridagi Statistika agentligiga, 2000-yildan 
keyin hozirgi kunga qadar oilalarda a’zolarning o‘rtacha soni 5 kishi bo‘lgan. Shu bilan birga, e’tibor berish 
lozim, o‘rganilayotgan davrda 60 foiz oiladagi a’zolar soni esa 5 kishidan ko‘p bo‘lganligini ta’kidlash lozim. 
Shuningdek, 2000-yilda 18,6 foiz oilada voyaga yetgan, ya’ni 16 yoshdan katta farzandlari bo‘lganligini,  
2016-yilga kelib esa mazkur raqam 26,2 foizga yetganligini qayd etish lozim. Shu boisdan, istiqbolda yosh 
oilalarning ulushi ortishiga nisbatan signallar vujudga kelayotganligini inobatga olish zarur deb o‘ylaymiz. 

Umuman olganda, ipoteka kreditlashning kengayishi va aholi daromadlarining ortishi davomida uy-joy 
bozorida ham o‘zgarishlar vujudga kelishiga olib keldi. Jumladan, yangian-yangi uy-joy  fondining barpo etili-
shining rivojlanishi bir jihatdan yalpi talabning yuqoriligi bilan birga, boshqa jihatdan ba’zi qurilishi-montaj mate-
riallarining xorijdan olib kelinishi tuayli qiymatning oshishiga xizmat qildi, desak to‘g‘ri bo‘ladi. 

Fundamental iqtisodiyot fanidan bilamizki, tabiiy resurslar cheklangan sharitda cheklanmagan talabning 
rivojlanishi doimiy xarakter kasb etadi. Bu esa, gloab miqyosda yer maydoni – tabiiy resurs qayta yaratilmaydi. 
Shu boisdan, ushbu resurs tabiiy cheklangan hisoblanadi. Shu boisdan, yer maydoniga eglik qilib borish uning 
qiymatini doimiy ravishda barqaror bo‘lishiga shart-sharoit yaratadi. Shu nuqtayi nazardan, uy-joy fondi uchun 
yer maydonining rentabelligi barqaror bo‘lib qolaverishini ta’kidlash lozim. Albatta, iqtisodiyoti o‘sayotgan dav-
latlarda aholining ortib borishi uy-joy fondiga nisbatan yalpi talabning keskin saqlanib qolishiga olib kelishi tabiiy 
hisoblanadi, deb o‘ylaymiz.

3 https://lex.uz/acts/-106136

Bizningcha, so‘nggi yillarda aholi daromadlarining o‘sayotganligi uy-joy bozorida narxlarning sezilarli oshi-
shiga olib kelmoqda. Sababi, aholi daromadlarining oshishi ulardagi investitsiya uchun jamg‘arma hajmining 
o‘sganligi bilan izohlash mumkin. Jumladan, 2016-yilda 5,9 mln. so‘m va 2023-yilda 18,2 mln. so‘mga teng 
bo‘lgan aholi real daromadlarida o‘sish tetendensiyasini kuzatish mumkin. Shuningdek, aholi daromadla-
rining tarkibiy jihatdan ham optimallashayotganligini kuzatish mumkin. Xususan, umumiy daromadlarda  
birlam chi daromadlar ulushi 2014–2015-yillarda 80-84 foizni tashkil etgan bo‘lsa, mazkur raqam 2023-yilga kelib  
73 foiznga teng bo‘lganligini qayd etish lozim. O‘z navbatida, mol-mulk hisobidan olinadigan daromadlar ulushi 
o‘rganilayotgan davrda 2 foizga teng bo‘lgan bo‘lsa, 2023-yilga kelib esa, 0,8 foiz punktga o‘sganligini ko‘rish 
mumkin. Fikrimizcha, uy-joy fondidan nafaqat yashash maydoni sifatida, balki mulkiy daromad ko‘rish maqsa-
dida ham foydalanish holatlari oshganligini ko‘rish mumkin. 

Umuman olib qaraganda, aholining daromadlari ulushida mulkiy tarzda olinayotgan daromadlarning ulushi 
ortayotganligini kuzatish mumkin. Bu esa, nega ushbu tendensiya ortayotganligini o‘rganishga bo‘lgan zaru-
ratni keltirib chiqaradi. Jumladan, uy-joy bozorining likvidlik darajasi va uning inestitsion jozibadorligi saqlanib 
qolayotganligi qayd etish lozim. Yana bir jihati, jamg‘armalar yo‘naltirilishi uchun undan-da jozibali sohaning 
nobarqarorligi sabablarini keltirish mumkin.

O‘zbekiston Respublikasi Markaziy bankining hisobotlariga binoan, chakana xizmatlari tarkibida jismoniy 
shaxslar uchun depozitlarning yillik foiz stavkalari 2024-yilning birinchi yarim yilligida 20–22 foizni tashkil 
etganligini qayd etish lozim. Ushbu tendensiyalar mulkdan olinadigan daromadlarga nisbatan rentabelligi 
yuqori bo‘lsa-da, depozitning asosiy mablag‘larining moliyaviy qiymati inflyatsion jarayonlardan ko‘ra ortda 
qolayotganligini qayd etish lozim. Bu esa, jismoniy shaxslarda o‘z jamg‘armalarini moliya bozoriga emas, balki 
ko‘chmas mulk bozriga yo‘naltirishiga sabab bo‘lmoqda. 

Fikrimizcha, jismoniy shaxslarning investitsiyaviy faoliyatlarida moliya bozoriga nisbatan moyil tarzda 
bo‘lishini ta’minlash muhim ahamiyatga ega hisoblanadi. Bunda aholining jamg‘armalarini uy-joy sotib olishga 
emas, balki moliya bozoriga yo‘naltirilishi ko‘chmas mulk bozoridagi narx qizib ketishining oldini olishga yordam 
beradi, deb o‘ylaymiz. Bu esa, uy-joy bozorida narxlarni aholining imkoniyatlariga moslashtirishga va davlat 
budjeti hisobidan aholi uchun uy-joy xarajatlarini moliyalashtirishda moliyaviy yukningg kamayishiga erishish 
mumkin, deb hisoblaymiz. 

Ma’lumki, mamlakaatlarda bozor tamoyillari kengayib borgani sari aholi daromadlari oshishi fonida 
insonlarning qarzga yashash holatlari ortib boradi. Bunda insonlar o‘zlari egalik qilishni yoki iste’mol  
qilish ni istagan tovar (ish, xizmat)larini istiqboldagi daromadlariga ishonib qarzga iste’mol qilishni kuchaytirib 
yuboradilar. Bu esa, uy-joy bozoridagi tendensiyalariga ham o‘ziga xos tarzda ta’sir etmay qolmaydi. 

X U L O S A  V A  T A K L I F L A R
Bizningcha, ipoteka kreditlash amaliyotining rivojlanish natijasida u bilan bog‘liq ayrim riskli vaziyatlarning 

shakllanishini qayd etish lozim. Jumladan:
Birinchidan, jismoniy shaxslarning daomadlari tarkibidagi nobararlik sabab ipoteka kreditining qaytmaslik 

riskini oshishi mumkinligini ko‘rish mumkin. Natijada, makroiqtisodiy barqarorlikning muzonatida ayrim murak-
kabliklar vujudga kelishini qayd etish lozim. 

Ikkinchidan, ipoteka kreditining uzoq muddatga saqlanib qolishi aholining sotib olish qobiliyatini kamayti-
rishga olib kelishi mumkin. Shuningdek, ipoteka kreditining asosiy qarz hajmi va uning foiz to‘lovlari oila bud-
jetida salmoqli o‘rinni egallashi oilaning boshqa iste’mol to‘lovlarini moliyalashtirishga to‘sqinlik qilishi mumkin.

Uchinchidan, milliy iqtisodiyotda jismoniy shaxslarning jamg‘rmalari bir sohada to‘planib qolishi investitsion 
faoliyatni kamayishi olib kelishi mumkin, deb o‘ylaymiz. 

O‘zbekiston Respublikasi Prezidenti 2024-yil 29-yanvar kuni videoselektor yig‘ilishida “Toshkentda yangi 
kvartiralar narxi 1 kv. metrga 25 mln so‘mga yetdi va kadastri yo‘q uyga ipoteka berilmaydi” , deb qayd etdi. Shu 
bilan birga, “Ipotekani qo‘llab-quvvatlash jamg‘armasini tashkil etish va aholining uy-joy qurilishida ulushdor 
sifatida ishtirokini tartibga solish bo‘yicha” maxsus me’yoriy-hujjatni qabul qilish jarayonlarini tezlashtirishga 
topshiriq berdi. Shuningdek, mazkur fondning mablalarini 200 mln. AQSH dollariga yetkazish belgilandi. 

Fikrimizcha,  uy-joy mulklarini ipoteka kreditlar asosida sotib olish mexanizmlarida ko‘chmas mulk bozorida 
birlamchi yoki ikkilamchi kategoriyasiga nisbatan yondashuvni bekor qilish va unga uy-joy mulki sifatida qarash 
muhim hisoblanadi. Ushbu yondashuv asosida ipotekani moliyalashtirish esa, ko‘chmas mulk bozoridagi 
raqobat muhitini shakllanishiga ijobiy ta’sirini ko‘rsatadi. Inobatga olish lozimki, yangi quriladigan uy-joylar joriy 
narx hisob-kitobi asosida shakllanadi. Ikkilamchi uy-joy fondining narxi esa mazkur narxlarga ekvivalent sifatida 
shakllanishi vujudga keladi. Bu esa, ipotekali kreditlash jarayonida umumiy qoidalarni ishlab chiqishga bo‘lgan 
imkoniyatni yaratish muhim ekanligini o‘zida ifodalab beradi. 

Xulosa qilib aytganda, davlat budjetidan uy-joy sotib olishni moliyalashtirishda ko‘chmas mulk bozoridagi 
narx qizib ketishining oldini olish maqsadga muvofiq hisoblanadi. Shuningdek, ko‘chmas mulk bozorining aholi 

darmoadlarig monand ravishda rivojlantirishga nisbatan makroiqtisodiy siyosatni shakllantirish budjet xarajat-
lariga nisbatan moliyaviy yukni kamayishiga xizmat qiladi.

